
   Çĕрĕпе кашларĕ ват йăмра.

Çĕрĕпе вылярăм вăйăра.

Ташласа тăранаймарăм,

Юрласа лăпланаймарăм,

Каймалла мана та пулчĕ-шим ара?



Шурă алшăлли ман мăй тавра.

Таврăнма телейĕм пултăрах.

Ыталарăр, çупăрларăр —

Мĕншĕн-ши çаплах юратрăр?

Çаврăнса пăхма пачах хушмарăрах.



Вĕçтерет çил сарăхнă çулçа,

Çывăртмасть ман ывăннă пуçа.

Сăнӳкерчĕкне пăхатăп,

Чуп тăватăп, çупăрлатăп.

Çунтарать кĕтмен куççуль сенкер куçа.

Çĕрĕпе вылярăм вăйăра.

Ташласа тăранаймарăм,

Юрласа лăпланаймарам,

Каймалла мана та пулчĕ-шим ара?

  